
NYNORSK 
Rettleiing til studentar  
Ei eksamensoppgåve er eit individuelt, sjølvstendig arbeid. KI kan brukast til mange formål, men du 
må vera bevisst og open om bruken, særleg om du brukar KI i arbeidet med eksamensoppgåver. Gjer 
deg kjend med UiAs reglar for bruk av KI i oppgåveskriving og les teksten nedanfor nøye.  
 
Kjeldevising 
KI-verktøy reknast ikkje som ei relevant kjelde til fagleg innhald. Det vil seia at du må finna truverdige 
kjelder i faglitteratur til arbeidet ditt. Det er ikkje nok å visa til samtalerobotar som f.eks. UiO GPT, 
Copilot eller ChatGPT for definisjonar, sitat og faglege argument. Du kan med andre ord ikkje føra opp 
KI-verktøy som kjelde til fagleg innhald. Her må du vera nøye! Viss du bruker KI-verktøy i andre 
samanheng (sjå under), er det likevel viktig å vise dette på ein ryddig måte. Då skal du bruke 
Kildekompasset som viser korleis KI kan refererast til, både i teksten og i ei litteraturliste. 
 
Idémyldring  
Du kan bruka KI til eksempelvis å få idéar. Du må likevel vera merksam på at  om det er noko er uviss 
på, lèt den som om den kan det - så nokre gonger er det som står rett og slett feil. Du er ansvarleg for 
at det faglege innhaldet i oppgåva di er korrekt.  
 
Språkhjelp  
KI kan vera eit hjelpemiddel til språkkorrektur på oppgåva di. Du må likevel vera klar over at KI ikkje kan 
erstatta ei grundig manuell korrekturlesing eller fagleg rettleiing frå undervisaren din. I språkfag er det 
ikkje formålstenleg å bruka KI til korrekturlesing.  
Språkmodellar lagar tekst basert på sannsyn og består ofte av dei mest brukte formuleringane. Det 
kan derfor bli ein tekst med eit språk som manglar ditt faglege og sjølvstendige preg og verkar 
overflatisk. Du kan bruka KI til å få forslag til omskrivingar av enkelte setningar i oppgåva. Ved 
omsetjing og omskriving må du vera merksam på at samtalerobotar kan endra betydninga i teksten, til 
dømes ved å endra faktaopplysningar. Du må også unngå å dela sensitive data eller 
personopplysningar.  
 
Fagspråket  
Du bør vera merksam på at KI-verktøy ikkje alltid framstiller temaet korrekt, og at omgrepa som nokre 
gonger blir brukte er uvande og upresise. På eksamen skal du mellom anna visa at du kan bruka 
fagspråket i emnet.  
 
Falske kjelder  
KI kan gje deg falske kjelder og slik bruk av falske kjelder som truverdige kjelder har ført til fleire 
fuskesaker i høgare utdanning. KI-verktøy kan dikta opp bøker som ikkje finst, eller kombinera titlar, 
forfattarar og forlag heilt vilkårleg.  
 
Eigenerklæring om bruk av KI  
Dersom du har brukt KI til å få idéar, språkhjelp eller anna, skal du opplyse om namnet på verktøyet og 
ei forklaring på kva du har brukt det til. Dette kan du gjera i eit eige avsnitt i oppgåva eller i 
metodeavsnittet. Du kan finna døme og reglar for bruk av KI i oppgåveskriving på UiAs nettside.  


